
Cryptosporidiosis - Inuktitut - September 2015 

 

ᐃᓇᓗᐊᒃᑯᑦ ᐋᓐᓂᐊᖅᑖᕆᔭᐅᓲᖅ ᐆᒪᔪᖃᑎᒥᓂᒃ ᐆᒪᕕᖃᖅᑐᒥᙶᓲᖅ 

 

ᑭᓲᖕᒪ ᐃᓇᓗᐊᒃᑯᑦ ᐋᓐᓂᐊᖅᑖᕆᔭᐅᓲᖅ?  

ᐃᓇᓗᐊᒃᑯᑦ ᐋᓐᓂᐊᖅᑖᕆᔭᐅᓲᖅ ᐆᒪᔫᖃᑎᒥᓂᒃ ᐆᒪᕕᖃᖅᑐᒥᙶᓲᖅ. ᑖᓐᓇ ᐆᒪᔫᖃᑎᒥᓂᒃ ᐆᒪᕕᖃᖅᑐᖅ 

ᐃᓇᓗᐊᒦᓲᖑᓪᓗᓂ ᐃᓄᖕᓂᑦ ᐆᒪᔪᓂᓪᓗ ᐊᐃᑦᑐᖅᑕᐅᓲᖑᓪᓗᓂ ᐊᓇᒥᒍᑦ. ᑖᓐᓇ ᐆᒪᔫᖃᑎᒥᓂᒃ ᐆᒪᕕᖃᖅᑐᖅ 

ᓴᐳᑎᓯᒪᔪᖅ ᓯᓚᑖᒍᑦ ᑎᓯᔫᓪᓗᓂ ᐊᒃᓱᕈᕐᓇᖅᑐᒃᑯᑦ ᑐᖁᑕᐅᓇᓱᓲᖑᓪᓗᓂ.  

 

ᑭᓲᖕᒪᑕ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖏᑦ?  

ᐃᓚᖏᑦ ᐃᓄᐃᑦ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖃᙱᑦᑐᑦ. ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᑕᖃᖅᑎᓪᓗᒍ 

ᓴᖅᑭᒐᔪᓲᖅ ᐅᓪᓗᐃᑦ ᐊᑕᐅᓯᕐᒥᑦ ᖁᓕᓄᑦ ᐆᒪᔫᖃᑎᒥᓂᒃ ᐆᒪᕕᖃᖅᑐᖃᖅᓯᒪᓕᖅᑎᓪᓗᒍ. ᐋᓐᓂᐊᕐᓂᕐᒧᑦ 

ᓇᓗᓇᐃᖅᑕᐅᔾᔪᑎᑖᕆᔭᐅᒐᔪᓐᓂᖅᐹᓲᑦ ᐅᑯᐊᖑᔪᑦ ᐊᓇᓚᓐᓂᖅ, ᓈᒃᑯᑦ ᐋᓐᓂᐊᕐᓂᖅ, ᓈᙳᓂᖅ ᐆᑎᕐᓇᕐᓂᕐᓗ. 

 

ᑭᓇ ᑕᐃᒪᐃᑦᑐᖅᑖᕈᓐᓇᕐᒪᑦ?  

ᑭᓇᑐᐃᓐᓇᖅ ᐄᓯᔪᖅ ᑖᔅᓱᒥᖓ ᐆᒪᔫᖃᑎᒥᓂᒃ ᐆᒪᕕᖃᖅᑐᒥᑦ ᐋᓐᓂᐊᓕᕈᓐᓇᖅᑐᖅ. ᑖᒃᑯᐊ ᐃᓄᐃᑦ 

ᐋᓐᓂᐊᖅᑖᒐᔪᓐᓂᖅᐹᖑᔪᑦ ᐅᑯᐊᖓᔪᑦ:  

 ᓱᕈᓰᑦ ᐸᐃᕆᕕᓃᓲᑦ. 

 ᐃᓄᐃᑦ ᐸᖅᑭᖃᖅᑕᖅᑐᑦ ᑕᐃᒪᐃᑦᑐᓕᓐᓂ ᐃᓇᓗᐊᒃᑯᑦ ᐋᓐᓂᐊᖃᖅᑐᓂ.  

 ᐃᓄᐃᑦ ᓄᓇᕐᔪᐊᑦ ᐊᓯᖏᓐᓄᑦ ᓂᐅᕐᕈᖃᑦᑕᖅᑐᑦ. 

 ᐃᓄᐃᑦ ᐄᓯᖃᑦᑕᖅᑐᑦ ᐃᒥᕐᒥᑦ ᐳᐃᔾᔪᕋᖅᑎᓪᓗᒋᑦ ᐳᐃᔾᔪᕋᕐᕕᓂ, ᑰᒐᓛᓂ, ᑰᓂᑦ ᑕᓯᕐᓂᓪᓗ. 

 

ᐃᓄᓪᓕ ᖃᓄᖅ ᑕᐃᒪᐃᑦᑐᖅᑖᓲᖑᖕᒪᑦ? 

ᑖᓐᓇ ᐆᒪᔫᖃᑎᒥᓂᒃ ᐆᒪᕕᖃᖅᑐᖅ ᓂᕿᒦᓲᖅ, ᐃᒥᕐᒦᓲᖅ ᐅᕝᕙᓘᓐᓃᑦ ᐃᔾᔪᖕᒥᑦ ᐃᓄᖕᒥᙶᖅᑐᒥᑦ 

ᓂᕐᔪᑎᒥᙶᖅᑐᒥᓘᓐᓃᑦ ᐊᓇᖃᖅᑐᒥᑦ ᐃᓇᓗᐊᒃᑯᑦ ᐋᓐᓂᐊᖃᖅᑐᒥᑦ. ᐃᓄᒃ ᐋᓐᓂᐊᓕᓲᖅ ᓂᕆᓐᓂᖅᐸᑦ ᐃᒥᕐᓂᖅᐸᓘᓐᓃᑦ 

ᐆᒪᔫᖃᑎᒥᓂᒃ ᐆᒪᕕᖃᖅᑐᒥᑦ ᐱᑕᖃᖅᑐᒥᑦ. ᑖᓐᓇ ᐆᒪᔫᖃᑎᒥᓂᒃ ᐆᒪᕕᖃᖅᑐᖅ ᐊᐃᑦᑑᑕᐅᔪᓐᓇᖅᑐᖅ ᑯᔭᓐᓂᒃᑯᑦ. 

 

ᖃᓄᕐᓕ ᐃᓅᓕᓴᖅᑕᐅᕙᖕᒪᑦ?   

ᐃᓄᐃᑦ ᐊᒥᓱᑦ ᖃᓄᐃᒍᓐᓃᓲᑦ ᐃᓅᓕᓴᐅᑎᑐᙱᒃᑲᓗᐊᖅᐸᑕ. ᐃᓄᐃᑦ ᐊᓯᖏᓐᓂᒃ ᐋᓐᓂᐊᖃᖅᑐᖅ (ᓲᕐᓗ 

ᐊᓐᓇᐅᒪᔾᔪᑎᖃᕈᓐᓃᖅᑐᑦ ᐅᕝᕙᓘᓐᓃᑦ ᑳᓐᓱᖃᖅᑐᑦ ᐊᔾᔨᐅᙱᑦᑐᒥᑦ ᐃᓅᓕᓴᖅᑕᐅᔪᑦ) ᐱᕐᔪᐊᖑᓂᖅᓴᐅᔪᓂᒃ 

ᐋᓐᓂᐊᕐᓂᕐᒧᑦ ᓇᓗᓇᖅᑕᐅᔾᔪᑎᖃᑐᐃᓐᓇᕆᐊᓖᑦ. ᐋᓐᓂᐊᖅᑐᓕᕆᔨᓯ ᐅᖃᖃᑎᒋᓗᒍ ᐃᓅᓕᓴᖅᑕᐅᒋᐊᖃᕋᔭᕐᒪᖔᖅᐱᑦ.  

 

ᖃᓄᕐᓕ ᓄᖅᑲᖅᑎᒐᒃᓴᐅᖕᒪᑦ? 

 ᐊᒡᒐᑎᑦ ᐅᐊᓴᑦᑎᐊᖃᑦᑕᕐᓗᒋᑦ ᐊᓇᕐᕕᖕᒦᓚᐅᖅᑎᓪᓗᑎᑦ ᐊᒻᒪ ᓂᕆᓚᐅᙱᓐᓂᕐᓂ ᓂᕿᓂᓪᓘᓐᓃᑦ 

ᐊᑦᑐᖅᓯᓚᐅᙱᓐᓂᕐᓂ. 

 ᑕᒪᕐᒥᑦᑎᐊᖅ ᐱᕈᖅᑐᕕᓃᑦ ᓰᕐᓇᖅᑐᑦ ᓯᕐᓇᙱᑦᑐᕐᓗ ᐅᐊᓴᖃᑦᑕᕐᓗᒋᑦ ᓴᓗᒪᔪᒧᑦ ᐃᒥᕐᒧᑦ, ᐱᓗᐊᖅᑐᒥᑦ ᑕᐃᒃᑯᐊ 

ᐆᑦᑎᔭᐅᔾᔭᙱᑦᑐᑦ. 

 ᐳᐃᔾᔪᕋᕐᕕᐅᕙᒃᑐᑦ ᐃᒪᖃᕐᕕᐅᔪᓂᒃ ᐄᓯᑦᑕᐃᓕᒪᖃᑦᑕᕆᑦ (ᓲᕐᓗ ᐳᐃᔾᔪᕋᕐᕖᑦ, ᐆᓇᖅᑐᑦ ᐅᕕᓂᓐᓂᐊᕐᕖᑦ, 

ᑕᓯᕋᓛᑦ, ᑰᓂᑦ ᑕᓯᕐᓂᓘᓐᓃ. 

 ᐃᒥᖅᑕᐅᖃᑦᑕᖅᑐᑦ ᐃᒥᖅ ᑕᓯᕐᒥᙶᖅᑎᓪᓗᓂ, ᖃᓛᖅᑎᖅᑳᖃᑦᑕᕐᓗᒍ ᐊᑦᑕᕐᓇᙱᒃᑲᓗᐊᕐᒪᖔᖅ. 

 ᐳᐃᔾᔪᕌᕐᕕᖕᓄᑦ ᐳᐃᔾᔪᕋᕆᐊᖅᑕᐃᓕᒋᑦ ᐊᓇᓚᕈᕕᑦ, ᖁᑦᑕᕐᕕᒃᓯᒪᔪᐃᓪᓗ ᕿᑐᕐᖓᕆᔭᐅᔪᑦ 

ᐳᐃᔾᔪᕋᕐᕕᖕᒧᐊᖅᑕᐃᓕᒃᑭᑦ ᐊᓇᓚᒃᐸᑕ. 

 ᒪᓕᑦᑎᐊᕐᓗᑎᑦ ᐊᑦᑕᕐᓇᙱᑦᑐᒃᑯᑦ ᓂᕿᓕᕆᔾᔪᓯᓂ ᐃᒥᕐᒥᓪᓗ ᑲᒪᑦᑎᐊᓂᕐᒥᑦ ᓂᐅᕐᕈᓯᒪᓂᐊᕐᓗᓂ ᓄᓇᓕᕐᔪᐊᑦ 

ᐊᓯᐊᓄᑦ. 

 

 


